Nafarroako Parlamentuko Mahaiak, 2012ko urriaren 15ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Asun Fernández de Garaialde y Lazkano andreak aurkeztutako galdera, egoera irregularrean dauden pertsonei diru-laguntzak emate aldera “Nafarroako Unibertsitateko langileei osasun-laguntza emateko hitzarmena” kontusaila erabili ordez “Garapenerako lankidetza” kontusaila erabiltzeari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2012ko urriaren 15ean

Lehendakaria: Alberto Catalán Higueras

GALDERAREN TESTUA

Nafarroa Bai parlamentu-taldeko foru parlamentari Asun Fernández de Garaialde y Lazkano andreak, Legebiltzarreko Erregelamenduan ezarritakoaren babesean, ondoko galdera aurkeztu du, Nafarroako Gobernuko Osasuneko kontseilariak Osoko Bilkuran ahoz erantzun dezan:

Nafarroan urtero onesten diren aurrekontuetan bada kontusail bat Osasun Departamentuan, "Nafarroako Unibertsitateko langileei osasun-laguntza emateko hitzarmena" izenekoa. 2012rako, 5.359.585 euroko zenbatekoa esleitu zitzaion kontusail horri.

Galdera:

Egoera irregularrean dauden pertsonei diru-laguntzak emate aldera, "Nafarroako Unibertsitateko langileei osasun-laguntza emateko hitzarmena" kontusaila erabili ordez zergatik erabiliko da "Garapenerako lankidetza" kontusaila? 

Iruñean, 2012ko urriaren 9an

Foru parlamentaria: Asun Fernández de Garaialde y Lazkano

